
«Երրորդ երկրներից քաղաքացիական և ծառայողական զենքի, դրա հիմնական (բաղադրիչ) մասերի և փամփուշտների ներմուծման, արտահանման և (կամ) տարանցման լիցենզիաների և թույլտվությունների տրամադրման կարգը, ինչպես նաև քաղաքացիական և ծառայողական զենքի, դրա հիմնական (բաղադրիչ) մասերի և փամփուշտների, որոնց ներմուծումը Եվրասիական տնտեսական միության մաքսային տարածք, արտահանումը Եվրասիական տնտեսական միության մաքսային տարածքից և տարանցումը Եվրասիական տնտեսական միության մաքսային տարածքով սահմանափակ է, ցանկը հաստատելու մասին» ՀՀ կառավարության որոշման նախագծի վերաբերյալ ստացված առաջարկությունների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարություն

12.03.15թ.

01/2-4/5753-15
	1. Առաջարկվում է որոշման նախագծի 1-ին կետով հաստատվող կարգի 9-րդ կետի (ներկայիս՝ 8-րդ կետ) 1-ին ենթակետը վերախմբագրել և սահմանել, որ լիցենզիա ստանալու հայտում նշվում է նաև ապրանքի առանձին տեսակը կամ տեսակների ցանկը, որի համար հայցվում է լիցենզիան` հաշվի առնելով ՀՀ կառավարության 2014 թվականի դեկտեմբերի 25-ի «Հայաստանի Հանրապետության մաքսային տարածքով փոխադրման համար արգելված և սահմանափակումների ենթակա ապրանքների ցանկերը հաստատելու, լիազոր մարմիններ սահմանելու և ապրանքների արտահանման և (կամ)ներմուծման լիցենզիաների ու թույլտվությունների տրամադրման շրջանակային կարգը հաստատելու մասին» թիվ 1524-Ն որոշմամբ հաստատված կարգի 12-րդ կետի 1-ին ենթակետի պահանջները:
2. Որոշման նախագծի 1-ին կետով հաստատվող կարգի 16-րդ կետի (ներկայիս՝ 15-րդ կետի) համաձայն, լիցենզիայի գործողության կասեցման որոշումը պետք է հղում պարունակի կարգի 18-րդ կետում նշված հիմքերից որևէ մեկին:

Այս կապակցությամբ, առաջարկում ենք վերախմբագրել որոշման նախագծի 1-ին կետով հաստատվող կարգի 16-րդ կետը` հաշվի առնելով այն հանգամանքը, որ կարգի 18-րդ կետում լիցենզիայի գործողության կասեցման հիմքեր նախատեսված չեն:
	1. Առաջարկությունն ընդունվել է. միաժամանակ կարգի 9-րդ կետի 5-րդ ենթակետի համաձայն ներկայացվում են նաև առավել մանրամասն տվյալներ ներմուծվող կամ արտահանվող զենքի վերաբերյալ:
2. Առաջարկությունն ընդունվել է:

	1. Դրույթը խմբագրվել է:
2. Վրիպակը շտկվել է. «18» թիվը փոխարինվել է «13» թվով:


	ՀՀ էկոնոմիկայի նախարարություն
09.03.15թ.

01/11.2/1458-15
	1. Նախագծի երկրորդ գլխում (Լիցենզիաների տրամադրման կարգ) հստակորեն չի սահմանված, թե որ դեպքերում հայտատուն պետք է ստանա լիցենզիա, ինչը կարող է բարդություններ առաջացնել վերջիններիս համար` լիցենզավորող մարմնից ստացվող փաստաթղթի ընտրության հարցում:
Հաշվի առնելով վերոգրյալը` առաջարկում ենք սպառիչ թվարկել այն դեպքերը, երբ հայտատուի կողմից երրորդ երկրներից զենքի ներմուծման և (կամ) արտահանման համար անհրաժեշտ է լիազոր մարմնից ստանալ համապատասխան լիցենզիա:

2. Միաժամանակ առաջարկում ենք նախագծի վերնագիրը համապատասխանեցնել ՀՀ կառավարության 2014 թվականի դեկտեմբերի 25-ի թիվ 1524-Ն որոշման հավելված N2-ով հաստատված ցանկի 2.22 կետով սահմանված դրույթին, որով սահմանափակումները տարածվում են ծառայողական և քաղաքացիական զենքի վրա:

Հաշվի առնելով վերոգրյալը` առաջարկում ենք նախագծի վերնագիրը շարադրել հետևյալ խմբագրությամբ` «Ծառայողական և քաղաքացիական զենքի, դրա հիմնական (բաղադրիչ) մասերի և փամփուշտների ներմուծման և (կամ) արտահանման և (կամ) տարանցման լիցենզիաների և թույլտվությունների կարգը հաստատելու մասին»:

3. Նպատակահարմար ենք գտնում նաև նույն որոշմամբ (առանձին հավելվածով) սահմանել ծառայողական և քաղաքացիական զենքի, դրա հիմանական (բաղադրիչ) մասերի և փամփուշտների ցանկը, որոնց ներմուծումը Եվրասիական տնտեսական միության մաքսային տարածք, արտահանումը Եվրասիական տնտեսական միության մաքսային տարածքից և տարանցումը Եվրասիական տնտեսական միության մաքսային տարածքով սահմանափակ է:
	1. Նախագծի 1-ին հավելվածի 5-րդ կետի համաձայն արտաքին առևտրային նպատակով իրավաբանական անձի կողմից զենքի ներմուծումն ու արտահանումն իրականացվում են լիցենզիայի հիման վրա: Նախագծի 19-րդ և 20-րդ կետերով հստակ սահմանված են այն դեպքերը, երբ զենքի ներմուծումը և արտահանումն իրականացվում են առանց լիցենզիայի` միայն թույլտվության հիման վրա:
2. Առաջարկությունն ընդունվել է:
3. Առաջարկությունն ընդունվել է: 


	2. Խմբագրվել է:
3. Խմբագրվել է:

	ՀՀ ազգային անվտանգության ծառայություն

09.03.2015թ.

11/230
	Առաջարկություններ և առարկություններ չկան:
	
	

	ՀՀ արդարադատության նախարարություն

17.06.2015թ.

01/14/7178
	1. Նախագծով հաստատվող հավելված 1-ի 7-րդ կետի (ներկայիս՝ 6-րդ կետի) 1-ին ենթակետից անհրաժեշտ է հանել «կազմակերպական-իրավական ձևը և» բառերը` հիմք ընդունելով ՀՀ քաղաքացիական օրենսգրքի 58-րդ հոդվածի 1-ին մասի պահանջները:

2. Նախագծով հաստատվող հավելված 2-ի 21-րդ և 23-րդ կետերի ԱՏԳ ԱԱ ծածկագրերը հակասում են Եվրասիական տնտեսական կոմիսիայի կոլեգիայի 2012թ. օգոստոսի 16-ի թիվ 134 որոշման 1-ին կետով հաստատված հավելված 2-ի 2.22 կետով սահմանված ծածկագրերին: Այսպես` հավելված 2-ի 21-րդ կետում ԱՏԳ ԱԱ ծածկագրում «000» թվերն անհրաժեշտ է փոխարինել «100» թվերով, իսկ 23-րդ կետում` «900» թվերը` «000» թվերով:

3. Նախագծով հավելված 1-ի 13-րդ կետի (ներկայիս՝ 12-րդ կետի) 3-րդ ենթակետի համաձայն` լիազոր մարմինն իրավունք ունի լիցենզիայի գործողությունը կասեցնելու մասին որոշում կայացնել, եթե լիցենզավորման ենթակա գործունեության տեսակի իրականացման համար տրված լիցենզիան դադարեցվել և կասեցվել է: Ներկայացված ձևակերպումն ավարտուն չէ, պարզ չէ, թե ինչ լիցենզիայի մասին է խոսքը:
Նույն կետի 4-րդ ենթակետի համաձայն` լիցենզիայի կասեցման հիմք է նաև դատարանի կողմից ընդունված վճիռն ուժի մեջ մտնելը, սակայն անհասկանալի է, թե դատարանի կողմից ընդունված ինչ վճռի մասին է խոսքը: Այդ առումով գտնում ենք, որ անհրաժեշտ է հստակեցնել նախագծով հաստատվող հավելված 1-ի 13-րդ կետի (ներկայիս՝ 12-րդ կետի) 3-րդ և 4-րդ ենթակետերը:

4. Նախագծով հաստատվող հավելված 1-ի 14-րդ կետում (ներկայիս՝ 12-րդ կետի) «15» թիվն անհրաժեշտ է փոխարինել «13» թվով, քանի որ լիցենզիայի կասեցման հիմքերը նախատեսված են նախագծի 13-րդ կետով:

5. Նախագծով հաստատվող հավելված 1-ում կարգավորվում են թույլտվության տրամադրման գործընթացների հետ կապված հարաբերությունները, և նախատեսվող կարգավորումներից հետևում է, որ թույլտվության համար ներկայացված ցանկացած դիմում բավարարվում է և թույլտվությունը տրամադրվում է, քանի որ նախագծով չեն նախատեսվում թույլտվության մերժման հիմքերը: Այս առումով գտնում ենք, որ նախագիծն ունի լրամշակման կարիք:

6. Նախագծով հաստատվող հավելված 1-ի 22-րդ կետի (ներկայիս՝ 21-րդ կետի) համաձայն` զենքի ներմուծման և (կամ) արտահանման համար թույլտվությունները տրվում են գրավոր դիմումի հիման վրա, որը ներառում է տեղեկություն պետական տուրքի մասին, ինչպես նաև դիմումի հետ միաժամանակ ներկայացվում է նաև պետական տուրքի վճարման անդորրագրի պատճենը կամ պետական վճարումների էլեկտրոնային համակարգի կողմից գեներացված անդորրագիրը կամ ծանուցման մեջ նշում են գեներացված անդորրագրի 20 նիշանոց ծածկագիրը: Իսկ 19-րդ կետում նշվում են այն դեպքերը, երբ զենքի ներմուծումը և (կամ) արտահանումն իրականացվում է թույլտվության հիման վրա: «Պետական տուրքի մասին» ՀՀ օրենքի 19.1 հոդվածում սահմանվում են «Զենքի մասին» ՀՀ օրենքով նախատեսված լիցենզիաներ, թույլտվություններ և սերտիֆիկատներ տալու և դրանց գործողության ժամկետները երկարաձգելու համար պետական տուրքի դրույքաչափերը: Վերոգրյալ հոդվածում հստակ նշվում են ֆիզիկական և իրավաբանական անձանց` ներմուծման և (կամ) արտահանման համար տրամադրվող թույլտվությունների համար պետական տուրքի չափերը, իսկ նախագծի 19-րդ կետով նախատեսվող մի շարք թույլտվություններ նախատեսված չեն «Պետական տուրքի մասին» ՀՀ օրենքով: Այսպես, օրինակ` անհասկանալի է, թե ինչ չափով է պետական տուրք վճարելու կառուցվածքով զենքի նմանվող իրերի ներմուծման և (կամ) արտահանման թույլտվության համար դիմողը, կամ մշակութային արժեք ունեցող և հնաոճ զենք չհամարվող զենքի արտահանման և (կամ) ներմուծման թույլտվության համար դիմողը: Այս առումով գտնում ենք, որ համապատասխան լրամշակումներ անհրաժեշտ է կատարել «Պետական տուրքի մասին» ՀՀ օրենքում:
	1. Առաջարկությունն ընդունվել է:
2. Առաջարկությունն ընդունվել է:

3. Առաջարկությունն ընդունվել է: 
4. Առաջարկությունն ընդունվել է:

5. Առաջարկությունն ընդունվել է:
6. Ընդունվել է ի գիտություն:

Ներկայումս ՀՀ էկոնոմիկայի նախարարության կողմից շրջանառության մեջ է գտնվում «Պետական տուրքի մասին» ՀՀ օրենքում համապատասխան լրացումներ կատարելու մասին օրենքի նախագիծը, որով նախատեսվում է սահմանել պետական տուրք Եվրասիական տնտեսական միության անդամ չհանդիսացող երրորդ երկրներից այն ապրանքատեսակների ներմուծման և արտահանման լիցենզիաների և թույլտվությունների տրամադրման համար, որոնք ներառված են սահմանափակ շրջանառությամբ ապրանքների ցանկերում: Այդ ապրանքատեսակներից են նաև քաղաքացիական և ծառայողական զենքը և դրանց փամփուշտները:
Բացի այդ, նշված դրույթը ՀՀ Նախագահի աշխատակազմի առաջարկով հանվել է:
	1. Կետը խմբագրվել է:
2. Վրիպակը շտկվել է:

3. 13-րդ կետի 3-րդ և 4-րդ ենթակետերը հստակեցվել են:
4. Վրիպակը շտկվել է:

5. Նախատեսվել են թույլտվության տրամադրման մերժման հիմքեր:

	ՀՀ Նախագահի աշխատակազմ

22.07.2015թ.
Ղ-1247
	Նախագծի 1-ին հավելվածով հաստատված կարգի 3-րդ կետով սահմանվում է, որ լիցենզիա, թույլտվություն կամ դրանց կրկնօրինակներ տրամադրելու համար լիազոր մարմնի կողմից գանձվելու է պետական տուրք՝ ՀՀ օրենքով սահմանվծա կարգով և չափով:
Հարկ  նշել, որ ներկայումս դեռևս շրջանառության մեջ է գտնվում «Պետական տուրքի մասին» ՀՀ օրենքում:լրացում կատարելու մասին» ՀՀ օրենքի նախագիծը (այսուհետ՝ Օրենքի նախագիծ), որով սահմանվելու են Եվրասիական տնտեսական միության շրջանակներում արտաքին առևտրի ոլորտում սահմանափակումների ենթակա ապրանքների  երրորդ երկրներից նորմուծելու կամ այդ երկրներ արտահանելու համար լիցենզիաների կամ թույլտվությունների կամ հավաստագրերի դրամադրման համար պետական տուրքի դրույքաչափերը:
Հաշվի առնելով վերոգրյալը, ինչպես նաև այն որ Օրենքի նախագծի ընդունման գործընթացն առավել տևական է, քան ներկայացված որոշման նախագծինը, և Իրավական ակտերի մասին ՀՀ օրենքի 43-րդ հոդվածի 6-րդ մասի (արգելվում է հղումներ կատարել սահմանված կարգով ուժի մեջ չմտած իրավական ակտերին), 46-րդ հոդվածի 3-րդ մասի (օրենքով  սահմանված կարգով չհրապարակված կամ ուժի մեջ չմտած իրավական ակտերին իրավաբանական ուժ չունեն, իրավական հետևանքներ չեն առաջացնում,և իրավահարաբերությունների կարգավորման համար իրավական հիմք չեն), ինչպես նաև 68-րդ հոդվածի 3-րդ մասի (անձը պարտավոր չէ կատարել իրավաբանական ուժ չունեցող, ինչպես նաև սույն օրենքով սահմանված կարգով չհրապարակված կամ ուժի մեջ չմտած իրավական ակտի պահանջները) կարգավորումներից չի բխում Նախագծով սահմանված, պետական տուրքին վերաբերող պահանջների իրականացումը,Նախագծից անհրաժեշտ է հանել պետական տուրքին վերաբերող դրույթները՝ մինչև օրենքով դրանց առնչվող իրավական նախադրյալների սահմանումը:
	Առաջարկությունն ընդունվել է:
	Կարգի նախագծից հանվել 3-րդ կետը, ինչպես նաև պետական տուրքի գանձմանը վերաբերող մյուս դրույթները: 


ՀՀ ոստիկանություն
